Neijoerschdanz

Zu Gilsdréf am Centre Polyvalent

Sonndes, den 30. Januar 2022 hat de Comité vum
Club4Dance, zu Gilsdréf an der Hal vum Centre
Polyvalent, dee mir vun onsem Schweésterclub DSB
zur Verfiigung gestallt kruten, ee Neijoerschdanz,
Genre Thé dansant, fir all seng Memberen
organiséiert. Dést énnert de strenge Covid
Regelen, 2G+. D’Schnelltester goufen op der Plaz,
an der Entrée, vun onse Comitésmemberen, Drs.
Leboutte, gemaach. Dést zu onser aller
Sécherheet, wat och vun onse Memberen
appréciéiert gouf. Als ,,bonne note“ huet de Club
dunn eng Kippche spendéiert.

Ons Memberen hunn dése Nométteg genoss, si
konnten mol nees zesumme laachen, poteren an
och danzen, eng Aktivitéit déi di lescht zwee Joer
vill ze oft ze kuerz koum.

Dése flotte Nomeétteg hu mir dunn am Restaurant
»Al Schwemm“ zu Dikkrech bei engem gudde Plat
ausklénge gelooss, mam Verspriechen dés
Aktivitéit esou séier wéi méiglech a regelméisseg
ze widderhuelen.




